




Masau’ peuk kauts’ kichjau’ butju’u re ly’ik 

kandaut se tichjau re kutap kichjau’ 

¡kanen tutsjau! Nanji ngul’ajau luta’au ma nanu kanen ndutju’u ndutsjau re ly’ik riñkjiuk maiñ’ 
ly’ik rikiuant nkjai jiuk xi’iap se lupup nda biñkjiu niñkijii kichjau’. 

Rabu se jiuk ma na’au li’iajaun’ ma nakje’ re kasaut ngk’uix lanju majau kanen se jiuk niju’u 
kenixau’ napu niñkijii se ni’iujuñ maiñ’ peuk ma nat’ei ma nabaik majau tasau’. 

Latejel’ majau kichjau, tad-ajaut miant rabu se lutueje ma namejep ma na’au rabu se l’ajaun’. 

Peuk mane’ei ma natsjau: 

1. Gyajaut majau rabu riñja se batsjau limi.

2. Gyist rabu se ki’ieje lukuas jiuk tiji tu’uei tigyajau, bichjaut rabu se baik maiñ’ gyest xikji’ik
pu tijiap se tsjeik’.

3. Se kimieng kundai tijiap ma nad-ets’ re kily’e lania’at kigyits’ nik’ix maiñ’ kiju’u kigyajaun
ngk’ueix rixuang.

4. Bimik lipi pu nde’ets kily’e, ndabun kily’e maiñ’ ndakejep kimbiei’. Maiñ' lania’at kiki’ xikjia’
ma naka’t re xikji’ik me’es bud-ua.

5. Se kad-ep ki’u peuk ma ne’ei, kijst skan’a kujui lamajau’ ne kasau’ ngk’uix lama kanuk’ jui
ma naseik peuk ma ne’ei ma natsjau.

6. Se kichau’ ngul’ajau ma na’au rabu se l’ajaun’, lanja kad-ep ma na’au ñ’ujuxt bichjaut napu
se likiu’uch’. Se labaiñ kujui kukue’e chiaut ma natsjau napu se nanja.

7. Se nabaiñ’ nichjau, kijist skan’a ne kasau’ ngk’uix ma kameje pu nguk’uix.Ka ajiy kayum an
konowixtaláb ani an exobintaláb xi u kwajbab.

Kutap kik’iai. Kanju’ maiñ’ kiñup riñkijii tichjau’ re kutap kichjau’ 

EIA-01. K’ua lichjau rabu se banaung 

1 



2 

K’ua lichjau rabu se banaung 

Andrey maiñ’ Alejandra ndunju pu kul’us kichjau pu ly’ik njaung rich’ejeñ se kad-ep mbajau l’eje 
lan’em. Paik kupu se jiuk tixau’ maiñ’ kupu bakja but’ujuñ. Rajuk ma nakju’uts nanju peuk lat’ei 
lanjaung sad-ia rich’ejeñ bajau mep ma nan’eiñk maiñ’ ma naljung kupu se tixaun’. ¡biap! 

1. Gyajaut ranji kily’e statjum bi’iaut rabu se l’ajaun’.

Ndukjua’at: Kju’uts peuk ma nat’ei ma suejeñ maiñ’ ngul’ajau batsjau. 

Rich’ejeñ mep ma nan’eiñ 

Re ly’ik riñkjiuk maiñ’ ly’ik rikiuant bumjei majau ma suejeñ kupu ma nat’ei ma natju’u 
majau ma bad-iut. Maiñ’ bumjei ma nakje’eik majau peuk bakja rich’ejeñ ma nanjaung se 
ma taljung kad-ep ma ban’eiñ. Xem lem pu kul’us kichjau’ kupu im limi rich’ejeiñ se mep 
majau ma nanjaung se re ly’ik latju’ut lanjaung rich’ejeiñ im ba’aus kad-ep mbanjaung sad-
ia rich’ejeñ se bajau ma nad-iut kupu bat’ei bupaun re rich’ijiñ bajau statjum njaung rabu 
se mep mbajau rabu se majau ma nanjaung lem rabu stikiuang riñkien’, riñkie’ ngkuang 
bata’. 

Se lanjaung sad-ia rich’ejeiñ se im lumei 
ngupui’ maiñ’ im ba’aus kujui maljus 
lakeje ndan’em na’ua ndan’em niñchaul 
kiñkie’ kikjii maiñ’ lijiañ im pimbii, kupu 
se bat’ei bunkjua’an ngk’uix keich’ xikji’ik 
re rich’ejeñ se mep majau ma nanjaung 
rabu bupa’ap lem ma naljaung manjaung 
kujui kad-ep mbanjaung riñkie’ ngk’uang 
maiñ’ sad-ia stikiuang manaung. 

Mi’ia re rich’ejeiñ se l’eik im lumei kad-ua 
niñchaul, ljus, maiñ’ nimbiui’ sau’ rabu se 
matsjau kul’us rabu re majau ma nal’eik 
re l’us kichjau’. 

Bimia’at se ma namei majau ma kusuejeñ tumei manatsjau ranji: 

• Majau ma natseiñ se ma natsjau re rich’ejeñ.
• Ma nanaung rabu se kiki’ peuk se stiñkjiak, kanen ngul’ajau tutsjau maiñ’ kusau’ riñkijii

tumei.

Educación Básica

•

Ma namejep ranju’ kich’ejeñ lem se ma kusuejeñ: kiñaung stikiuang manaung riñkien 
sad-ia xikiach maiñ’ piñ’u, nkjue’ sad-ia rich’ejeiñ se k’ua lulejep re ba’aik.
Majau masau rich’ejeiñ re rapu se laseik.
Ma nanju kanen kinkiach’, kiñun’ maiñ’ rabu se tuju’ut tutsjau.

•

•



a) Statjum se nigyajau ra’a kily’e gyist kanju bat’ei kad-ep majau mbasejeiñ re kul’us
kichjau.

1. 

2. 

3. 

c1a1 

b) Alejandra bumang ma natsjap re ly’ik kandaut lanjaung bajau rich’ejeñ. Bimia’at rabu se
nichjau kutap kiñju kad-ep mbanjaung bajau rich’ejeiñ maiñ’ gyist kanju’ ma nat’ei ma 
natsjau bajau rich’ejeñ.

1. 

2. 

3. 

c1b1 c1b2 

Ne kasau’ ngk’uix Andrey maiñ’ Alejandra ndumang im li’iajaun’ ma natsjau rich’ejeñ bajau 
kupu ngul’uei kum’us, kul’us maiñ’ kul’us kichjau’. Alejandra be’eje bunu’u su’ua lumei kad-a 
“tijiap makajaul’” pu kimijiu limi stikiuang manaung maiñ’ riñkie’ ngk’uang manaung. Mi’iat 
lamjang ma napjà. 

2. Gyajaut maiñ’ tad-ajaut nanji ndut’ei kaat, statjum bi’iaut rapu se l’ajaun bud-ua nixii
nguk’uix.

Educación Básica

kunji tu’em’, 
tatu’um’nguang lumei 
riñkie’ manaung, stikiuang 
se lumei piñ’u maiñ´riñkien 
k’ua lanaung, xily’e 
stikiuang se limi re kily’i 
kum’us se bu’usn ¡Mi’la 
matung mat’u kad-er k’ua 
ma nan’eiñ 

Kad-a makajaul’ kusaut 
kupu tijiap kaat re leet 
se tanjiat kupu main 

lju’u sad-ia se ma 
nakje’ ma nanjaung, 

bun riñkie’ maiñ’ 
stikiuang manaung 

Tutsjam’ limiet, latín, bugua 
ngul’us mi’ia rabu se li’iajaun k’ua 

laju’u latu’u re stikiuang maiñ’ 
tutsjam’ manajap ngujaung pu 

mpjep ba’aiK sad-ia rich’ejeiñ se 
lijeng mep mbanjaung 

¡Pu tijiap makajaul’ im 
kichiñ’kad-ep limi 

xik’iai’! ¿peuk tu’ ueiñ? 

Kupu bajka, tumem talunt, 
stut’et maiñ’ mpjeik 

kubajant 

Tumem sad-ia k’ua ma nanung balei 
sad-ia tekem’, kupu tu’em kad-ep tu’em’ 
balei tameiñ’ maiñ’ te’eiñ makau’ rabu 

se kje’ ma natsjau rich’ejeñ 

¿Mpjeik? kja  
¿kad-ep im kijiaunt? 

Kad-ep, takem’ pu mpjep tutsjam’ 
manajap ngujaung maiñ’ nimiau niñkie. 
Kap-ep ntume’em 

¡Majau! ¡Kipiajau k’ua ndaju’u 
ndamei k’ua liji bupai kad-a 
kusaut makajaul’! 

Kipiajau kad-a lyi kily’i 
tijiap k’ua kimijiu 

Kàpat re 
makajaul’ kusaut 

¡kauk maiñ’! 

¡kauk gya lamang nunu 
peuk bakja re makajaul 
kusaut! 

Kujui, ¿Kanen ndabaiñ mi’ia rabu? 

¡Biajaut! main’ bumjeik baleik ba’aik 

¿Sad-ia ma nakje 
kad-er rapu ki’ieje? 



a) ¿kad-er majau lutsjap pu tijiap kusaut se bat’ei k’eje kich’ejeiñ re tanjiat maiñ’ re l’ueik
kum’us?

c2a1 

b) Re ngul’ajau se batsjau re tijiap kusaut, ¿lutsjap majau pu nimiau maiñ’ ngujaung?
¿peuk ki’ieje kja lun’eiñ? Miant majau gyist

c2b1 

c) ¿Peuk lania’at me’ei matu’u sad-ia li’iajaun k’ua ma nanaung pu kul’us kichjau maiñ’ 
kumejeu se kad-ep ma nan’eiñ ne nimiau maiñ’ ngujaung? Miant peuk lania’at lat’ei.

c2c1 

3. Andrey nduta’au peuk mane’ei ma natsjau rich’ejeiñ bajau, ndukueje peuk me’ei matsjau
kad-a kich’ejeiñ make’ chipia chikiau. Ñut pu se keich’ rapu se bupeje, biap pu Andrey
maiñ’ Alejandra ma natsjaui natei’ rabu ngul’ajau se kunji nixii likiu’uch’ bud-ua.

Rich’ejeiñ chipia ngutue’ chikiau 

•

Rabu se l’eje majau ma nanaung su’ua’: 226 Kcal. 

5

a) Andrey maiñ’ Alejandra mjang ma natsjau ranji kich’ejeñ ma nal’ent nda lyen ndansjau
ly’ik se kaat skad-a tijiap tichjau’. ¿kusau mejeung kje’ ne ngumujui maba’au, lapai,
stagat, nguts’aung maiñ’ chipia ngutue’ chikiau?

Gyist kusau bake re rapu se bud-ua keich’ kusau ma nake’.

Ngumujui 
maba’au 

lapai stakat Nguts’aung Chipia ngutue’ 
chikiau 

b) Nkjai bat’ei batsjau ngumajau kichjau’, pu ly’ik riñkjiuk maiñ’ rikiuant batsjau kad-a
kich’eñ chipia ngutue’ chikiau ma nal’ent 134 ly’ik kandaut. Chu’, ¿kusau ma nakje’ re
ranji se bupeje re kich’ejeiñ?

Gyist peuk ni’i nikiji maiñ’ kusau ma nake’ se kanda re rapu se bupeje. 

Ngumujui 
maba’au 

lapai stakat Nguts’aung Chipia ngutue’ 
chikiau 

c3a1 c3b1 

Educación Básica



4. Andrey, Alejandra maiñ’ rapu kad-at ly’ik mjang ma natja’au peuk ma nat’ei ma natsjau
majau suejeñ re ly’ik riñkjiuk maiñ’ rikiuant se tichjau rapu kul’us kichjau’, nkjai’: ma
natsjau nda nguk’uix se lamei rich’ejeiñ bajau peuk me’ei matsjau maiñ’ l’eje mjang ma
nalju’u rabu se ma nakje’ ma natsjau rich’ejeiñ.

a) Gyist, majau peuk me’ei matsjau, peuk ki’i kichjau rabu pu kul’us kichjau tixau’. Lumei
ranju ngul’ajau se ma namang kanen matsjau kutap, kanen ma naku’uts ma natsjau
maiñ’ rabu se statjum ma natsjau, maiñ’ k’ua ma natsjau kad-er ma nakje’.

1. 

2. 

3. 

c4a1 

b) ¿kiñju ki’ieje’ li’iajaun ma naku’uts majau rabu ngul’ajau se ki’ieje’?

c4b1 

¡Gyuseje’eun nibiaik ni’au ranji! 

Masau’ peuk kauts’ kichjau’ butju’u re ly’ik 

kandaut se tichjau re kutap kichjau’ 

¡kanen tutsjau! Nanji ngul’ajau luta’au ma nanu kanen ndutju’u ndutsjau re ly’ik riñkjiuk maiñ’ 
ly’ik rikiuant nkjai jiuk xi’iap se lupup nda biñkjiu niñkijii kichjau’. 

Rabu se jiuk ma na’au li’iajaun’ ma nakje’ re kasaut ngk’uix lanju majau kanen se jiuk niju’u 
kenixau’ napu niñkijii se ni’iujuñ maiñ’ peuk ma nat’ei ma nabaik majau tasau’. 

Latejel’ majau kichjau, tad-ajaut miant rabu se lutueje ma namejep ma na’au rabu se l’ajaun’. 

Peuk mane’ei ma natsjau: 
1. Gyajaut majau rabu riñja se batsjau limi.

2.  Gyist rabu se ki’ieje lukuas jiuk tiji tu’uei tigyajau, bichjaut rabu se baik maiñ’ gyest xikji’ik
pu tijiap se tsjeik’.

3. Se kimieng kundai tijiap ma nad-ets’ re kily’e lania’at kigyits’ nik’ix maiñ’ kiju’u kigyajaun
ngk’ueix rixuang.

4.  Bimik lipi pu nde’ets kily’e, ndabun kily’e maiñ’ ndakejep kimbiei’. Maiñ' lania’at kiki’ xikjia’
ma naka’t re xikji’ik me’es bud-ua.

5. Se kad-ep ki’u peuk ma ne’ei, kijìst’ skan’a kujui lamajau’ ne kasau’ ngk’uix lama kanuk’ jui
ma naseik peuk ma ne’ei ma natsjau.

6.  Se kichau’ ngul’ajau ma na’au rabu se l’ajaun’, lanja kad-ep ma na’au ñ’ujuxt bichjaut
napu se likiu’uch’. Se labaiñ kujui kukue’e chiaut ma natsjau napu se nanja.

7. Se nabaiñ’ nichjau, kijist skan’a ne kasau’ ngk’uix ma kameje pu nguk’uix.

Kutap kiñui. Kik’iai maiñ’ telñujuñ niñkijii re kutap kichjau’  

EIA-02. a tuma’aiñ se bat’eiñ re ly’ik bumjei’ skad-a lat’ei lanjut 

K’ua latsjau kad-ep ma nat’ux natsjap re ly’ik skad-a lat’ei lanjut 
Lupita, Juan maiñ’ Paquito kuma ndunju se nama bad-iut tily’ajau tichja’au leet kuma ndumje 
sad-ia lutuejet ma natsjau, bumjei ma namja’ai maljus maiñ’ ma naljung ma labut re xily’ajau 
snake’et lutuejet. ¡bibik biap ma nateik ranji riñja! 

1. gyaaut ranji kily’e. statjum bichjaut rabu se l’ajaun’.

a) Bikjiaik pu ngunjia nkjai Juan, Lupita maiñ’ Paquito, ¿kiñju li’iajaun’ rabu se skad-a
bakja maiñ’ kale stiñkjia’ ngunjia ne lee?

b) Juan kad-ep luju’u d-ua bake’ ngupuju lumei bugua, kupu bat’ei kad-at ly’ik l’ejen’
batsjap riñung. Se kiñu’u nanji niñja ¿jiuk kanen kichjau se ntumei nda majau
tigyajauik nkjai Juan?

U wat’anej. ¡yáb u ejtowal 

yejenek ani jant’idha’ in 
jalk’unenék kal in wat’el an 

k’ij! 

Kal an t’ajnel xi xowé’ I 
t’aja’, k’wajay u ts’utal I 
kotbidh walek tam in 
tsipkáts. ¡Lej k’ijidh ka 
ats’piy tam ka t’ila’ 
jant’idha’ pelak u éy! 

U wat’anej. ¡yáb u 

in yejenek ani jant’idha’ 
in jalk’unenék kal in 
wat’el an k’ij! 

c1a1 

Pu run’uejen se lutejeuk chu’ 
kuma nunu pu stake’eik se 

kauk ba matsejek 
¡Majauts’ nu’ei nutsau’ se 
nunu kale lakja chu’peuk 

ndu’uei nibiaun mi’la kauk! 

Kauk maiñ’ kupu nu’uei 

se un’uei ndad-iu’ maiñ’ 
peuk k’ua nama labaun 
se nama latsjau mandai! 

c1b1 

Educación Básica

nu’ujuñ. ikad-ep lukuajai



c) Tad-ajaut peuk tu’uei tibiaun’ se manaja kigyiu’. Gyist ranju bakja pu ngunjia se ndeu’
se tumei kik’iai riñkijii, ranju’ chu’ se kimijiu pu kutap kichjau’ maiñ’ ranju puek ma
takja xi’iap se Kimi nda lyen riñkijii. Bichjaut nda skikiji ka kad-ama se ni’i nigyits’ se
bakja pu ngunja se nama tu’ui kimijiu ne manutk.

Peuk lakja se tumei kik’iai 
riñkijii: 

Peuk lakja chu’: Xi’iap se lupà nda lyen kunji 
ma te’ei: 

1. 

2. 

3. 

1. 

2. 

3. 

1. 

2. 

3. 

Xikji’ik me’es Xikji’ik me’es Xikji’ik me’es 

c1c1 c1c2 c1c3 

3

2. Gyajaut maiñ majau ñut ranji lichja’aun, statjum bi’iaut rabu se l’ajaun’.

a) ¿Kanen ne niñja se manaja mjang ranji ndut’ei kukuat?

c2a1 

Educación Básica

Lupita xiik rik’ii 
statjum gyiun pu 
kiñk’lajau 

Nda kunju’ kimijii Lupita mai ñ’ Paquito Statjum se namaiñ ndu’eung pu kiñk’lajau 

Kupu bakja nan, 
mu nusep 
Paquito lamaik 

Kad-ep 
lanjia’ap 

Paquito labajaut 
skimjleng 

Sau’ se jiuk 
labajaut pu 
skimjleng 
snamjeng kanje’ 
ndjui. 

Im ndateu’ 
¡Paquito! ¿kiñju timjieng pu 
snamjeng pu nju? Maiñ’ jiuk, 
Lupita ¿kanen tutsjau kipieje 
snamjeng pu nju? 

sau’ timjiem’ 
ep majau ma 
tamjeng 
snamjeng ly’ll 
kiuang! 

Ki’iet, biaik mu 
nutsjau rich’ejeñ 

¡Kauk maiñ’ 
lamang nubaik 

nutsjau rich ejeñ! 

jiúk  kiñkjiul ¡Kad-

¡Kad-ep! Ranji 
ngutajau ndjul. 
Jiuk kimiet 
kapak biejet 
nguba’ai chipia 

Lupita ligyajau be’eje sad-ia’ kad-ep majau 

¿Kiñju’ kauk lem tumei 
mu nubaik, Paquito 
kad-ep kanen lutsjau? 

Paquito kad-ep 
majau ma lamjeng 
snamjeng ndjul ¡jiu 
kiuang! Maiñ’ 



b) ¿Kja ki’ieje majau rabu se lutsjau pu buts’u Lupita maiñ Paquito? Miant majau kanen
ki’ieje.

c2b1 

c) ¿Jiuk kanen nichjau se kimijiu tu’ujuñ nkjai’ Lupita maiñ’ Paquito? Gyist rabu se lutueje
rapu se lichjau. Lu’uei lu’ujuñ Lupita:

Lu’uei lu’ujuñ Paquito: 

c2c1 

d) Kupu se kimijiu ¿kupu majau ts’ajaik kanen ma natsjau pu ly’ik riñkjiuk maiñ ly’ik
rikiuant? Miant kiñju kupu ki’ieje’.

c2d1 

5

3. Juan maiñ’ Lupita ndukuejei nda nguk’uix me’ets kad-a kily’e se ndu’ueje li’iajaun’.
Gyajaut pu kily’e maiñ’ bi’iaut rabu se l’ajaun’.

a) ¿kanen niñja be’eje pu nguk’uix maiñ’ d-euk kanen lania’at latsjau?

c3a1 c3a2 

K’ua nik’ix lem xiñi’iu 

Sunje’e k’ua ly’ii kunji kupu’ skiñung 

Re ly’ik kunji kupu’ skiñung kaat 
ski’iast, kad-ep majau mbunju’ut, 
bat’aiñ but’ux batsjap, balei kad-a 
mape’en ly’ik rikiuant maiñ’ ly’ik 
riñkjiuk rimjiu’ut maiñ’ kad-iut kaat 
sti’ast, rabu lutuejet kiñkie’ mejep 
re ly’ik. 

Ne niñkijii 2017 kad-a 2.5 
millones kutue’mape’en kad-ep 
kuman kadaut, kad-a 3.2 
millones kuma ndubu ngul’ajau, 
rapu kad-a 20% me’eu but’ujuñ 
ban’ajap ma nal’ajal’ajap. 

Lukjuaik nabu se butung 
bunu’ut re ly’ik (UNICEF), 
telgya re kad-a seska’ai me’eu 
ts’au maiñ tsu’ut pu kim’ijip 
kupu me’eu but’ujuñ me’eu 
ts’au kim’ijip, kul’us kichjau’ 
maiñ l’ueik kum’us. 

Se ma nat’ei ma natju’u ma 
bad-iut maiñ’ majau ma lakat 
re ly’ik riñkjiuk maiñ’ ly’ik 
rikiuant bu’ust Skiñung kad-ep 
majau mbakat, lem limi riñja 
me’eu but’ujuñ kad-ep mbatsep 
re xily’ajau snake’et lutuejet 
maiñ’ mbuba’ap chu’ statjum 
riñkijii. 

Educación Básica



b) Kupu se kimijiu ¿kad-er riñja k’ejè re ly’ik riñkjiuk maiñ’ ly’ik rikiuant?

c3b1 

c) Kijit nda me’eu niñja se but’ujuñ re ly’ik riñkjiuk maiñ’ ly’ik rikiuant kupu kily'i kum'us kim'ius. Gyist
nda nguk’ueix lamejep kusau’ kily’e kibiap nda chigui’ buma’au kibiei xip kad-er riñja limi maiñ 
kanen lich’up se kad-ep bunju’u bateik ra’a riñja.

c3c1 

7

Pu kul’us kichjau’, pu kasau’ ngk’uix se basap Lupita be’eje’ limi balei se bat’ei bat’aiñ nda 
ly’ii, maiñ’, se but’ujuñ sania’ kupu bakja, bumjei ma natja’au nabaik labut xily’ajau snake’et 
lutuejet kupu lat’ei majau lakat. manei ndul’u’up kad-a nduet ngk’uix mankua’at ngumau 
ngul’us. 

4. Ñut majau pu ngk’uix bunkua’an ngumau ngul’us bi’iaut rapu se l’ajaun’ pu nixii nguk’uix
likiu’uch’.

A) B) 

C) D) 

#kad-epmanat’aiñrely’iik 

Kunji bakja se but’ux batjap 

Lem kipiaiñ 

Xi’lap se mep 
lukuajai’ kipiajai’ 

Kipi’an kichu 
maiñ’ tunjum 

Kad-ep ki’u’ kanen 
limip 

Kad-ep kimieng 
ma natung kuas 
tut’aiñ 

Tu’eu’ se lu’uei nama 
bad-iu’ kad-ep majau 
kichjau’ kipiu 

Se but’ux batsjap nda ly’ii peuk se bat’ei bat’aiñ, rabu kad-ep 
mbanjia’ap ma bad-iu’ majau lu’eu’ ngunjia maiñ’ kanaung rabu mi’ia 
manup ma nameje. 

Se kiñu’u su’ua’ se nanji lu’ujuñ sania’ 

Ly’ii kiuang, ly’ii ndjui maiñ’ kad-iut, rimjiu’ut 
bat’aiñ me’eu but’ujuñ 

¡Miaut’! 

Miaut’ 
Kad-ep ma namjang ngunju’ 

Se ki’ieje bat’aiñ but’ux batsjap 
ly’iik rikiuant maiñ’ ly’iik riñkjiuk, 

kad-iu’t maiñ’ rimjiu’ut 

Peuk bakja but’ux batsjap re ly’iik riñkjiuk 
maiñ rikiuant, kad-iu’t maiñ’ rimjiu’ut 

Bajai’ 
Bat’eu’ ngunjia 

Baljaiñ 
Kad-ep mbutju’u ma 

naljung, mbubù kanen 
limip 

But’ux batsjap 
Xi’iap se sani’ me’eu 

ban’ajap lutsjau 

Ban’ajap 
Ma manaja ninja bai 

natajandajau 

Baijaiñ 
Xi’iap se bat’aiñ kad-ep 

majau mbuljung, 
mbai’eung kich’ejeiñ 
mbum’ejep kimijiu 

Ts’uut 
Xi’iap se ba’an ts’uu 

Se but’ux batsjap nda ly’ii peuk se bat’aiñ rabu kad-ep mbanjia’ap ma bad-iu’ 
majau lun’em ngunjia maiñ’ kanaung 

Kad-ep ma nanjat kiunt majau pu ly’iik bichet re xily’ajau snake’et 
lutuejet maiñ’ majau lakat 

Educación Básica



a) ¿Neuk ne nguk’uix lumei sad-ia’ li’iajaun’ se k’ua laju’u lanu se nda ly’ii ndjui maiñ’ ly’ii
kiuang bat’aiñ but’ux batsjap? Miant kiñju niki’ik rabu.

c4a1 

b) ¿d-euk re rapu ngk’uix niñu lumei sad-ia se ma namaik ma nata’au sad-ia li’iajaun ma
nake nda ly’ii se bat’aiñ but’ux batsjap? Miant majau rabu se nikiji’.

c4b1 

¡Gyusejeung nibiaik ni’au nanji nguk’uix! 

9 

Fase 5



 

 

 



 

 

 

 
 

 
 

 
 

 

 
 

 
 

 

 
 

 
 

 
 

 

 
 

 
 

 

 

 
 

 
 

 

 

 
 

 

 
 

 
 

 
 

 

 
 

 
 

 




